
O goberno do Concello 
de Boqueixón aprobou no 
pleno de maio unha mo-
dificación de crédito por 
preto de 500.000 euros. 
Segundo explica o alcalde, 
Manuel Fernández Munín, 
“decidimos utilizar parte 
do superávit do 2017 para 
poder levar a cabo varias 
actuacións que mellorarán 
a calidade de vida da nosa 
veciñanza. Todo grazas á 
boa xestión que levamos 
facendo dende o goberno 
local nos últimos anos”. 

Así, investiranse un to-
tal de 484.765,40 euros a 
unha decena de actuacións 
en distintas parroquias. Es-
tas centraranse tanto nas 
melloras de instalacións 
deportivas municipais, así 
como das infraestruturas 
viarias. Resérvanse tamén 
partidas para a adquisición 
dun camión de recollida 
de residuos (por 145.000 
euros), e para a compra e 
instalación de equipamento 
informático (10.653,63 €).

No tocante ás infraes-
truturas, aprobouse un 

proxecto integral de habili-
tación de sinalización hori-
zontal nas vías municipais, 
que conta cun orzamento 
de 119.854,74 euros. Esta 
iniciativa desenvolverase 
con fondos propios.

A maiores deuse luz ver-
de ás partidas correspon-
dentes a proxectos cofi-
nanciados pola Xunta de 
Galicia e a Deputación de A 
Coruña. Dende o Concello 
aportaranse máis de 85.000 
euros para a construción 
dunha senda peonil para a 
seguridade viaria en Lamas; 
para unha actuación de sa-
neamento na parroquia de 
Gastrar; para o proxecto de 
aglomerado da pista desde 
o pavillón de Lestedo á es-
trada vella de Milleirós, e a 
mellora do polideportivo de 
Lestedo.

Ademais, investiranse 
máis de 120.000 euros 
para arranxar as deficien-
cias na piscina municipal e 
para optimizar as pistas po-
lideportivas das parroquias 
de Deseiro, Camporrapado, 
Codeso e Loureda.

Preto de 500.000 euros para obras 
en distintas parroquias de Boqueixón

Os proxectos aprobados contemplan arranxos en varias pistas polideportivas

Bonificacións fiscais para empresas que se asenten no concello
O Concello de Bo-

queixón aplicará, tras ser 
aprobadas no pleno de 
maio, bonificacións de 
ata o 95% nos impostos 
do IBI, ICIO e IAE para 
aquelas empresas que se 
instalen no municipio e 

que, en verbas do alcalde, 
Manuel Fernández Munín, 
“fomenten a creación de 
postos de traballo”. 

Ao mesmo tempo, den-
de o Concello boqueixo-
nés “reduciranse os tem-
pos administrativos para 

informar de proxectos de 
obra maior, estipulándose 
un máximo de 30 días na-
turais dende a recepción 
de todos os informes per-
ceptivos”. Estas medidas 
seguen o protocolo de 
actuación asinado entre 

a FEGAMP e a Xunta de 
Galicia para poñer en mar-
cha o proxecto Concello 
Doing Business Galicia. 

No pleno de maio tamén 
se deu luz verde á adhe-
sión do Concello á central 
de contratación da FEMP.

Xuñ
o

Incorporación ao Refuxio de Bando
No pleno de maio tamén 

se aprobou a adhesión á 
Fundación Refuxio de Ani-
mais de Bando (Santiago). 
O alcalde explicou que o 
Concello regresa tras ter-
se marchado no 2011, por 
mor da nova Lei de Benes-
tar Animal. “Fixemos unha 
comparativa de prezos en-
tre o servizo de lacería que 

tiñamos contratado e o cus-
to do Refuxio, e vimos que 
era máis asequible e que 
ofrecía todas as garantías”. 
Así, o Concello pasará a 
pagar “unha cota fixa anual 
de 1,6 € por habitante, que 
sumaría un total de 6.918 
euros, e unha variable, cun 
custo de 34 € por animal in-
gresado no refuxio”. 

A directora da Axencia de 
Turismo de Galicia, Nava 
Castro, visitou o Pico Sacro 
para coñecer de primeira 
man as actuacións que se 
están a levar a cabo neste 
enclave dentro do plan para 
a súa posta en valor. No seu 
percorrido polo concello, 
no que tamén aproveitou 
para visitar o primeiro al-
bergue de pelegríns do mu-
nicipio, estivo acompañada 
polo alcalde de Boqueixón, 
Manuel Fernández Munín; 
polo delegado da Xunta de 
Galicia na Coruña, Ovidio 
Rodeiro, e polo concelleiro 
boqueixonés de Servizos 
Básicos, Jesús Sanjuás.

O rexedor explicou a 
Nava Castro que as próxi-
mas accións que se leva-
rán a cabo no entorno do 
Pico Sacro comprenderán 
a habilitación dun sendeiro 
ata o cumio deste monte. 

Ademais, procederase á 
integración paisaxística do 
depósito de auga, mediante 
a incorporación dunha cu-
berta vexetal. Deste xeito, 
a infraestrutura quedará 
harmonizada co entorno.

Paralelamente, proce-
derase á rehabilitación do 
Centro de Intepretación do 
Pico Sacro. Esta actuación 
consistirá principalmente 
no arranxo da carpinteiría 
do inmoble e na renovación 
do espazo museítico co fin 
de optimizalo e fomentar 
meirande número de visitas 
ao longo do ano.

Todas estas iniciativas 
encádranse dentro do Plan 
de posta en valor do Pico 
Sacro e da súa contorna. 
A iniciativa recibiu recen-
temente o Premio Galicia 
Parabéns promovido pola 
Xunta, dotado con preto de 
400.000 euros. 

O Concello acometerá 
novas actuacións para 
poñer en valor o Pico 
Sacro e a súa contorna

Nava Castro visitou o Pico Sacro para coñecer os traballos que se levarán a cabo

Reunión co arcebispo de Santiago
O alcalde de Boqueixón, Manuel Fernández Munín, 

reuniuse co arcebispo de Santiago, monseñor Julián 
Barrio, para tratar a ampliación da cesión da Casa  
Reitoral de Lestedo. O convenio correspondente asi-
narase en próximas datas. Ademais, estudáronse posi-
bilidades de cesión doutros inmobles para uso social. 

O Concello de Bo-
queixón está a desenvol-
ver o acondicionamento 
dunha parcela situada a 
carón da sé de Protec-
ción Civil, xusto enfron-
te á Casa Consistorial. 
Este espazo destinarase 
a crear un aparcamento 
para o parque móbil mu-
nicipal. A actuación re-
quire unha inversión de 
40.000 euros.

“Decidimos levar a 
cabo esta actuación por-
que a parcela na que se 
atopa Protección Civil 
non resulta suficiente 
para todo o noso parque 
móbil. Esta actuación 
solucionará os actuais 
problemas de espazo e 
ofrecerá máis puntos de 
aparcamento para a ve-
ciñanza e visitantes que 
acoden a diario á Casa 
Consistorial”, explica o 
alcalde do Concello de 

Boqueixón, Manuel Fer-
nández Munín.

A primeira fase do 
proxecto implicou o de-
rrube dunha vivenda que 
levaba varios anos en si-
tuación de abandono. A 
continuación, procedera-
se ao acondicionamento 
da parcela, duns 1.000 
m2, para a creación do 
aparcamento. Ademais, 
prevese a habilitación 
dunha estrutura metálica 
na que se poderán es-
tacionar ata 4 vehículos 
deixándoos resgardados. 
A actuación completara-
se co peche da parcela.

O parque móbil de 
Boqueixón está com-
posto por 13 vehículos: 
2, tractores, 1 pala, 3 
todoterrenos, 2 pick-up, 
3 furgonetas e 2 moto-
bombas. En breve incor-
porarase un camión para 
a recollida de lixo. 

Ampliación do espazo para 
o parque móbil municipal

O Concello de Bo-
queixón está a acometer 
os traballos de desbroces 
nas cunetas das distintas 
parroquias do municipio. 
Estos traballos realízanse a 
través dos operarios muni-
cipais. O principal obxecti-
vo destas tarefas é optimi-
zar o estado das estradas 
municipais e facilitar a 
seguridade dos vehículos 
e viandantes que por elas 
transitan a diario. 

As dúas desbrozadoras 
municipais están a traba-
llar a doble turno para le-
var a cabo estes labores 
coa maior celeridade po-
sible. O desbroce comple-
tarase de xeito progresivo 
nas distintas parroquias 
do municipio.

Unha vez finalizada esta 
primeira fase realizarase 
un repaso e limpeza en 
profundidade das cunetas.

Por outra banda, os ope-
rarios están a realizar unha 
limpeza en profundidade 
de todas as beirarrúas, ta-
refas que se completarán 
nos próximos meses nas 
catorce parroquias.

O Concello acomete os desbroces 
nas beirarrúas das parroquias

O tractor desbrozadora traballa a dobre turno para completar os traballos

Un dos operarios municipais realizando os labores de limpeza de beirarrúas

Encontros coa veciñanza de Boqueixón, Codeso, Donas e Ledesma
O alcalde de Boqueixón, 

Manuel Fernández Mu-
nín, continúa cos seus en-
contros coa veciñanza das 
distintas parroquias. No 

mes de maio foi a quenda 
de Boqueixón, Codeso, 
Donas e Ponte Ledesma. 

Nas distintas sesións, o 
rexedor estivo acompa-

ñado polo delegado terri-
torial da Xunta na Coruña, 
Ovidio Rodeiro, e por va-
rios concelleiros do equi-
po de goberno.

As últimas reunións do 
programa de encontros 
coa veciñanza terán lugar 
en Pousada o 1 de xuño e 
en Oural, o venres 8.

O Concello de Bo-
queixón continúa o seu 
programa de apadrina-
mento das xardineiras 
municipais coa entrega de 
vales de compra de pran-
tas para incorporar ás súas 
respectivas xardineiras. Os 
vales poderanse canxear, 
ben por 10 prantas -petu-
nia, begonia, tajete ou cla-
velina, ou 5 prantas (sur-
finia, verbena, geranio ou 
guineana).

As prantas deberán ser 
adquiridas nalgún dos ca-
tro viveiros que participan 
no programa: As Zancas 
Viveiros (Rodiño); Viveiros 
Compostela SAT (A Cor-
na-Pousada); Xardín Com-
postela SL (Pazos-Lestedo) 
e María Josefa Sánchez 
Pernas (Espiñeira-Lamas).

Entregarase un vale por 
madriña/padriño. Debe-
ranse recoller na Casa do 
Concello, no Departamen-
to de Emprego, Formación 
e Turismo de Boqueixón. 
O prazo de recollida rema-
ta o día 30 de xuño. 

Madriñas e padriños
das xardineiras 
recibirán vales para 
adquirir prantas

Adestramento sobre habilidades  
sociais para alumnado de Primaria

Medio centenar de alum-
nos e alumnas de 5º e 6º 
de Educación Primaria dos 
centros educativos de Ve-
dra participaron en obra-
doiros de adestramento en 
habilidades sociais. Estas 
actividades inclúense no 
Proxecto de prevención 

de condutas adictivas, co-
financiado pola Consellería 
de Sanidade e coordina-
do polo Concello de Bo-
queixón. 

As distintas propostas 
leváronse aos centros edu-
cativos de Teo, Touro, Ve-
dra e Boqueixón. Unha das sesións desenvolvidas nos centros educativos do concello vedrés

Carmen Mareque, de 94 anos, e Lino Rodríguez, de 92, foron homenaxeados

Unha das sesións do grupo de prevención da dependencia de Boqueixón

Máis de 320 persoas par-
ticiparon no XXVII Encon-
tro dos Nosos Maiores do 
Concello de Boqueixón. A 
cita comezou a media mañá 
coa celebración dunha misa 
no salón de actos do CPI 
Orza Couto para despois 
dar paso ao xantar de con-
fraternidade no pavillón 
polideportivo de O Forte.

O encontro foi presidido 
polo alcalde de Boqueixón, 
Manuel Fernández Munín, 
que estivo acompañado 
polo delegado da Xunta de 
Galicia na provincia da Co-
ruña, Ovidio Rodeiro, ade-
mais de distintos membros 
do goberno local e da opo-
sición. A celebración aco-
lleu tamén unha homenaxe 
aos participantes de maior 

idade. Carmen Mareque Pi-
cón, de 94 anos, e Lino Ro-
dríguez Salgado, de 92.

O rexedor agradeceu a 
todos os asistentes a súa 
participación, un ano máis, 
nesta cita. “Sen vós non 
sería posible o éxito deste 
encontro. Queremos que 
gocedes dunha xornada de 
lecer, de encontro e de dis-
frute”, afirmou.

A celebración contou ta-
mén co sorteo dunha vin-
tena de agasallos entre os 
participantes. Estes foron 
aportados por SBC Gasoli-
neras e El Corte Inglés, que 
colaboraron no desenvol-
vemento da iniciativa. En-
tre os presentes sorteados 
atopáronse varios peque-
nos electrodomésticos. 

Máis de 320 personas 
no Encontro dos Nosos 
Maiores de Boqueixón

O programa de preven-
ción da dependencia de 
Boqueixón conta dende 
o pasado mes cunha te-
rapeuta ocupacional da 
AGADEA como apoio no 
desenvolvemento das 
súas actividades. Esta in-
corporación realizouse 
tras formalizarse un apoio 
de colaboración entre o 
Concello e a Asociación 
Galega de axuda aos en-
fermos con demencias 
tipo Alzheimer. Agadea 
asumirá o custo da tera-
peuta ocupacional que 
colaborará neste progra-
ma ata decembro.

As sesións desenvól-
vense no local sociocultu-
ral de Sergude os martes 

e xoves de 16.30 a 19.30 
horas. Para facilitar a par-
ticipación, o Concello de 
Boqueixón proporciona 
un servizo de transporte, 
realizado pola educadora 
familiar e coordinadora 
do programa, María Pe-
reira, dende os domicilios 
dos distintos participan-
tes ata o centro. 

“Na actualidade conta-
mos con 11 participantes 
con idades comprendidas 
entre os 60 e os 90 anos. 
Todos eles teñen dificul-
tades de mobilidade, cog-
nitivas e/outras circuns-
tancias persoais polas que 
precisan dun apoio tera-
pético ou social”, indica 
María Pereira.

O programa de prevención 
de dependencia incorpora 
unha terapeuta da Agadea

Un intre da visita teatralizada desenvolvida no Pico Sacro e que foi protagonizada por Suso Martínez e Belén Espiñeira

Manuel Fernández Munín co alumnado e profesorado do CRA Boqueixón-Vedra

O Concello de Boqueixón 
vén de poñer en marcha o 
programa Un mes e Pico, Ci-
clo da Mitoloxía e Sacralidade 
do Pico Sacro. Este proxecto 
ten como meirande obxec-
tivo poñer en valor este 
enclave histórico, cultural 
e natural con variadas pro-
postas, todas elas de bal-
de, que se estenderán ata 
o venres 29 de xuño. Esta 
iniciativa conta co apoio da 
Secretarí  a xeral de Política 
Lingüística para o seu de- 
senvolvemento. 

As propostas deron co-
mezo o domingo 27 de maio 
cunha visita teatralizada ao 
Pico Sacro. Preto dun cen-
to de persoas participaron 
nesta proposta que leva-
ba por título A resurrección 
da Raíña Lupa. Translatio 
do Corpo do Apóstolo. Suso 
Martínez e Belén Espiñeira 
encarnaron á Raíña Lupa e 
ao discípulo do Apóstolo 
Santiago, Atanasio, prota-
gonistas desta viaxe a tra-
vés do tempo. 

Esta actividade comple-
mentouse coa celebración 
da Romería do Pico de Maio, 
o mesmo día 27 pola mañá. 

As seguintes actividades 
ofreceranse durante todas 
as fins de semana de xuño. 
As máis salientables e mul-
titudinarias serán as repre-

Comeza o ciclo ‘Un mes e Pico’

Un total de 110 alumnos 
e alumnas e 15 profesores 
do CRA Boqueixón-Vedra 
participaron nunha xorna-
da de natureza e cultura, 
que comezou cun per-
corrido pola Vía da Prata 
entre a Ponte de Vilanova 
(Vedra) e o Centro de In-
terpretación do Pico Sacro.

Foi neste lugar onde 
os pequenos e pequenas 
gozaron dunha tarde de 
actividades de lecer que 
tiveron como tema prin-
cipal as lendas do Monte 
Sagrado. Unhas sesións ás 
que tamén asistiu o  alcal-
de de Boqueixón, Manuel 
Fernández Munín.

2 de xuño. Presentación 
do audiovisual Raíña Lupa, 
ás 19.00 horas na Capela 
do Pico Sacro.

9 de xuño. Conferencia 
de Rafael Quintía, titula-
da O mito dos mouros e da 
Moura e a súa relación co 
Pico Sacro, ás 20.00 horas 
na Capela do Pico Sacro.

16 de xuño. Taller de 
observación de estrelas, 
dentro do programa TO-
DOCOSMOS, ás 23.00 
horas no Pico Sacro.

17 de xuño. Cerimo-
nia do Lume Sagrado, ás 
13.00 horas no Pico Sa-
cro.

22 de xuño. Ofrenda do 
Lume Sagrado en Santia-
go, ás 22.00 horas.

23 de xuño. Entrega do 
Lume Sagrado, ás 20.00 
horas na Capela do Pico.

29 de xuño. Conferen-
cia de Xurxo Lobato e re-
cital de piano a cargo de 
Sofía Silva.

Alumnado do CRA Boqueixón-Vedra 
visitou o Centro de Interpretación

Programa completo de actividades
sentancións do Lume Sagra-
do, que levarán a comitiva 
da Raíña celta Alda tanto ao 
Pico Sacro coma a Santiago.

A estas dúas sesións pó-
dese acudir de voluntario/a 
para formar parte da comi-
tiva. Os/as interesados/as 
deberán contactar co depar-
tamento de Turismo (981 
513 061 ou en boqueixon-
turismo@gmail.com). 

Tamén se ofrecerán un 
obradoiro de observación 
de estrelas, conferencias, 
presentación dun audiovi-
sual sobre a Raíña Lupa ata 
un recital de piano. Durante 
todo este mes pódese visi-
tar a exposición O Pico Sacro 
no Códice Calixitino.

O CPI Antonio Orza 
Couto de Boqueixón aco-
lleu a entrega de premios 
do V Certame de Relatos 
Xosé Neira Vilas, incluída 
dentro da celebración da 
Semana das Letras Ga-
legas neste centro. O al-
calde, Manuel Fernández 
Munín, presidiu o acto co 
presidente da Fundación 
Xosé Neira Vilas, Luis Re-
imóndez, e polo director 
do CPI Antonio Orza Cou-
to, Xosé Manuel Silva. 

O V Certame de Relatos, 
organizado pola Biblioteca 
Municipal de Boqueixón, 

en colaboración coa Fun-
dación Xosé Neira Vilas e 
o CPI Antonio Orza Couto, 
repartiu 750 € en premios. 
Foron 66 os traballos pre-
sentados nas 3 categorías: 
escolares de 3º e 4º de EP; 
alumnado de 5º e 6º de 
EP, e estudantado de ESO.

A gañadora da primeira 
sección foi Fátima Liña-
res Rodríguez, polo seu 
relato A miña amiga a Lúa. 
No segundo posto quedou 
Arianne Ponte Regos por 
Auga e Lume, e no terceiro, 
Emma Rojas Amosa por A 
cidade dos libros.

Candela Suárez Méndez 
gañou a segunda catego-
ría pola súa obra A eira de 
Laura. O segundo premio 
foi para Xosé Raviña Va-
lencia por Un día adoles-
cente, e o terceiro, para 
Andrea Rosende Sánchez, 
por Lugares de Boqueixón.

A terceira categoría tivo 
como gañadora a María 
Crespo Cutrín, co relato 
titulado De corazón. A se-
gunda foi Valentina Gal-
dino di Yelsi por Adoles-
centes, e a terceira, Paula 
Agrelo Ribadeo, por  Le-
tras amargas.

Entrega de premios do Certame 
de Relatos ‘Xosé Neira Vilas’

Foto de familia con todos os gañadores e gañadoras dos premios do V Certame de Relato Curto ‘Xosé Neira Vilas’

Unha sentida homenaxe a Antía 
Cal no Centro de Interpretación

O Centro de Interpre-
tación do Pico Sacro xa 
loce un monólito na hon-
ra de Antía Cal Vázquez, 
tras a emotiva homenaxe 
realizada pola Asociación 
Cultural Mestre Manuel 
Gacio. O alcalde de Bo-
queixón, Manuel Fer-
nández Munín, presidiu 
este acto, no que estivo 
acompañado polo delega-
do da Xunta de Galicia na 

Coruña, Ovidio Rodeiro; 
o secretario xeral de Po-
lítica Lingüística, Valentín 
García, e o presidente da 
agrupación cultural, Xosé 
M. Lobato. 

Preto dun cento de per-
soas, entre familiares da 
homenaxeada, amigos e 
unha ampla representa-
ción dos eidos da cultura 
e da educación, participa-
ron nesta celebración. Descubremento do monólito na honra á Antia Cal no Centro de Interpretación

A Dirección Xeral de 
Xuventude, Participación 
e Voluntariado convocou 
o programa de mobilida-
de transnacional xuvenil 
Galeuropa 2018. Esta ini-
ciativa ten como principal 
obxectivo reforzar a em-
pregabilidade de menores 
de 30 anos. As solicitudes 
cursaranse antes do 18 de 
xuño. Máis información na 
OMIX de Boqueixón ou na 
web en http://xuventude.
xunta.es/programas-eu/
galeuropa.

A Biblioteca Municipal 
de Boqueixón vén de re-
cibir 3.000 € en subven-
cións da Consellería de 
Cultura para a merca de 
máis libros. Dende o cen-
tro animan á veciñanza a 
presentar as solicitudes 
daqueles títulos de publi-
cacións que consideren de 
interese para poder incor-
poralos ao seu catálogo.

Galeuropa abre o 
prazo de inscrición

Máis libros para a 
Biblioteca Municipal

Autoridades e gañadores e gañadoras das categorías absolutas da carreira

Preto de 400 persoas, 
entre maiores e cativada, 
participaron na Carreira 
Camiño das Letras. Unha 
cita que tivo como punto 
de partida o Pico Sacro, 
onde se reuniron todos os 
participantes para gozar 
dunha xornada de cultura 
e deporte. A saída do per-
corrido foi presidida polo 
alcalde de Boqueixón, Ma-
nuel Fernández Munín; o 
delegado da Xunta de Ga-
licia na Coruña, Ovidio Ro-
deiro, e polo presidente da 

Federación Galega de At-
letismo, Isidoro  Hornillos. 

Os gañadores das ca-
tegorías absolutas -cun 
percorrido de 15 quilóme-
tros- foron Miguel Iglesias 
Amores, cun tempo de 59 
minutos e 55 segundos, 
e Loreto Herrero Blanco, 
cun tempo de 1 hora, 12 
minutos e 1 segundo. A 
entrega de galardóns aos 
vencedores das distintas 
categorías realizouse na 
Cidade da Cultura, punto 
de finalización da proba.

O Pico Sacro acolleu 
a saída da Carreira 
Camiño das Letras

A Romería do San 
Cidre encheuse de 
orixinais carrozas

Oferta de tres prazas para os 
campamentos deportivos 2018

A parroquia de Oural vi-
víu unha xornada de festa 
e moita creatividade co 
tradicional Desfile de Ca-
rrozas, celebrado dentro 
das Festas do San Cidre. 
Foron un total de seis as 
orixinais creacións elabo-
radas pola veciñanza desta 
parroquia e que se amo-
saron ante centos de asis-
tentes por Camporrapado.

A Deputación da Coru-
ña vén de convocar tres 
prazas para o seu progra-
ma de Campamentos De-
portivos 2018. Dirixido a 
menores de entre 9 e 14 
cumpridos neste 2018 e 
empradoados no Conce-
llo, as actividades propos-
tas desenvolveranse nas 
instalacións do Colexio 

Calvo Sotelo de A Coruña 
entre os días 15 e 20 de 
xullo. O prezo das activi-
dades é de 85 euros -in-
clúe tamén aloxamento e 
manutención-. 

As solicitudes deberan-
se cursar no departamen-
to de Deportes do Conce-
llo de Boqueixón antes do 
15 de xuño. 

Algunhas das creacións elaboradas pola veciñanza e que participaron no 45 Desfile de Carrozas do San Cidre

Andaina das Letras para toda a familia
Medio cento de persoas participaron na Andaina das 

Letras de Boqueixón. Organizada en colaboración coa 
Deputación da Coruña, a iniciativa conxugou natureza, 
deporte, fotografía e literatura. Durante o percorrido 
pola Ruta dos Pescadores realizouse unha xincana foto-
gráfica que rematou cun gran xogo en familia.

Gala Patinaxe Artística

Conferencia de 
Rafael Quintía

Festival fin de curso 
da EIM Raíña Lupa

Festival da Ocioteca

Ruta do Colesterol. 
Andaina en Boqueixón

Taller de observación 
de estrelas

Entrega do 
Lume Sagrado

Falamos de...  
‘Uso axeitado dos 
medicamentos’

Conferencia Xosé 
Manuel Lobato

Descenso do Ulla 
en piraguas

Charla ‘A realidade da 
ELA en Boqueixón’

Ofrenda do Lume 
Sagrado en Santiago

Cerimonia do 
Lume Sagrado

Verán Activo

Coñece Galicia:
Pontevedra, Poio  
e Combarro

Aquapark de Cerceda

Coñece Galicia:  
Arde Lucus (Lugo)

Clausura Actividades 
Deportivas

Ler conta moito: 
‘Abrabebé’

Programa Goza 
do Ulla

Proxección audiovisual 
‘Raíña Lupa’

e en xullo...
Pavillón de Lestedo
18.00 horas
Organiza Club Ágora. 
Participan as Escolas Deportivas 
de Boqueixón e Vedra.

Ciclo Un mes e Pico
Capela do Pico Sacro
20.00 horas
Charla O mito dos mouros e da 
Moura e a súa relación co Pico 
Sacro. Inscrición previa.

Casa da Cultura Camporrapado
16.30 horas

Casa da Cultura Camporrapado
19.00 horas

Casa da Cultura Camporrapado
08.15 horas

Percorrido de 50 kms., con 
punto de saída e de chegada en 
Camporrapado. Proba valedeira 
para o Campionato Galego de 
Andainas. Info e inscricións en 
www.rutadocolesterol.com.

Ciclo Un mes e Pico
Pico Sacro
23.00 horas
Sesión dentro do programa 
TODOCOSMOS. 
Requírese inscrición previa.

Ciclo Un mes e Pico
Capela do Pico Sacro
18.00 horas

Abriranse as portas da Capela 
de San Sebastián para todo 
aquel que queira recoller o 
lume sagrado.

Casa da Cultura Camporrapado
17.00 horas 
Entrada de balde
Charla informativa.
Requírese inscrición previa.

Ciclo Un mes e Pico
Capela do Pico Sacro
20.00 horas 
Entrada de balde
Charla De mouros, oestrinios, 
romanos e outros. Rematará a 
sesión cun recital de piano a 
cargo de Sofía Silva.

Illas de Gres
11.00 horas 
Prezo: 20 € (inclúe piragua e 
seguro do participante)
Percorrido de 12 kms. entre as 
Illas de Gres e Agronovo.
Inscricións ata 25 de xuño. 
Prazas limitadas.

Casa do Concello
19.00 horas 
Entrada de balde
Sesión informativa sobre a 
Esclerose Lateral Amiotrófica.

Prezo: 25 euros
Mañá: visita guiada Pontevedra.
Tarde: visita monasterio de 
Poio e Combarro.
Inscricións ata cubrir prazas.

Menores 4 anos, de balde 
(acompañados por un adulto)
7 € (menores de 5 a 12)
10 € (máis de 12)
Inscricións ata cubrir prazas.

Custo: 20 €
Inscricións ata cubrir prazas.

Instalacións do Forte
15.30-21.00 horas
Exhibicións Escolas Deportivas 
munipais, APA e EF Boqueixón. 
Master classes de zumba e 
pilates, inchables, festa da 
escuma e mostra manualidades.

EIM Raíña Lupa
10.30 horas
Actividade de dinamización á 
lectura para bebés (0 a 3 anos).

Capela San Paio-Codeso
10.00 horas 
Actividade de balde
Percorrido pola Ruta dos 
Pescadores e do Río Grande. 
Distancia: 9,6 quilómetros. 
Dificultade: media-baixa. 
Inscricións antes do 1 de xuño.

Ciclo Un mes e Pico
Capela do Pico Sacro
19.00 horas 
Entrada de balde
Requerida inscrición previa.

Ciclo Un mes e Pico
Saída da Alameda de Santiago
22.00 horas
A Raíña celta Alda e a súa 
comitiva ofrecen en Santiago 
o Lume Sagrado do Pico Sacro. 
Percorrerá o casco histórico e 
rematará na Praza de Mazarelos.

Ciclo Un mes e Pico
Pico Sacro
13.00 horas
Representación simbólica da 
cerimonia celta na que se obtén 
o lume directamente do sol.
Requerida inscrición previa.

O Forte
09.00 a 14.00 horas
Comezo do programa de 
conciliación, que se desenvolverá 
os días 22, 25, 26, 27, 28 e 29 e 
tamén en xullo e agosto. Dirixido 
a nenos e nenas de Educación 
Infantil e Primaria.

AXENDA DO MES DE XUÑO

Centraliña: 981 513 061 
concello@boqueixon.com

Máis información  
e inscricións:

Cultura: 981 513 115 
cultura@boqueixon.com

Dto. Local e Turismo: 981 513 061 
boqueixonturismo@gmail.com


